
Bütün Milli Ruhani Məhfillərə

Əziz bəhai Dostlar,

Ümumdünya Ədalət Evi özünün Ri̇zvan 2012 mesajında iki milli və beş yerli Məşriqül-Əzkarın ucaldılması ilə bağlı verilmiş elanın bütün dünyada böyük sevinc və həyəcanla qarşılandığını və artıq Məbədlər Fonduna ianələrin edilməyə başladığını Sizə bildirməyi bizə tapşırmışdır. Bu coşqu dolu sevinc axını ilə yanaşı, Ədalət Evi xüsusilə İrandakı möminlərin bu Fonda ianə etməyə böyük həvəs göstərdiklərinə dair işarələr almaqdan çox təsirlənmişdir.

Ədalət Evi hesab edir ki, bu vaxt İran bəhailərinin verə biləcəyi hər hansı maddi töhfə Əmrə düşmən olan qüvvələr tərəfindən təhrif edilə və artıq ağır sınaqlardan keçmiş bu icmanın üzvləri üçün yeni bəlalara səbəb ola bilər. Buna görə də, onların öz resurslarını cəmiyyətlərinin yaxşılaşdırılması və icmalarının maliyyə dəstəyi üçün xərcləməyə davam etmələri ən yaxşısıdır. Bununla belə, bu səbatlı inananların Əmrin maraqlarını irəlilətmək və onun dünyada ehtiyaclarını təmin etmək həsrəti cavabsız qalmamalıdır. Ədalət Evi müvafiq olaraq onların adından Məbədlər Fonduna beş milyon dollar ianə etmək qərarına gəlmişdir.

Sevgi dolu bəhai salamları ilə,

